
Шу кунларда бир қоп пиёз сотган 
киши уни елкасига қўйиб,  хари-
дорнинг автоуловигача элтиб бера-
ётганига, «қоқи» баҳосидаги маҳ-
сулотдан қутулганидан хурсанд 
эканига бот-бот гувоҳ бўляпмиз.

– Томорқамнинг 4 сотихига кузги пиёз эк-
кандим, – дейди пастдарғомлик деҳқон Су-
лаймон Холиқов. – Ҳосил мўл бўлди. Аммо 
бозорда бу маҳсулот ниҳоятда кўплигидан ўн 
қопини бошқаларга илтимос қилиб, ҳар кило-
сини кўтарасига 500 сўмдан сотдим.  

Дарвоқе, бугун пиёз экиб, пушаймон бўл-

ганлар оз эмас. Сабаби  уни  етиштиришга 
сарфланган харажат ва меҳнат ўзини оқла-
маяпти. 

Хўш, пиёз мўл бўлганига ҳалол меҳнат қи-
либ, юқори ҳосил кўтарган деҳқон айбдорми? 
Нега бир йили картошка, иккинчи йили пиёз, 
бошқа пайт  картошка қиммат бўляпти? Айб 
ердами, деҳқондами ёки табиатда? 

Биз шундай саволлар билан тажрибали 
деҳқонларга мурожаат  қилдик.

– Кетмонни далада қолдирсанг, дастаси кўка-
риб кетадиган заминимиздан фойдаланишда  
пухта режалаштириш йўқ, – дейди Пайариқ ту-
манидаги «Фаррух» фермер хўжалиги раҳбари 
Озод Саримсоқов. – Бу тизим аҳоли эҳтиёжла-
рини мониторинг қилишда, талабдан ортиқча-
роқ маҳсулот етиштириш чораларини кўришда 
оқсаяпти. Ана шундай палапартишликлар ҳар 

йили қайсидир маҳсулот қимматлашб кети-
шига сабаб бўляпти. Устига-устак, фермерларга 
ва деҳқон хўжаликлари эгаларига ҳудуд эҳти-
ёжи, экспорт талаби ва захира тизими  бўйича 
маслаҳат берадиган ташкилот йўқ. Ҳали кўрасиз, 
бу йил кузда сабзи арзон, пиёз қиммат бўлади. 
Бугун бирорта мутасадди кузги аҳволни  башо-
рат қилолмайди.

Зеро, ҳозирги вазият рақамларни эмас, 
ҳақиқий аҳволни ва натижаларни аниқлашти-
риб олишни талаб қилмоқда. Бу ҳақда мута-
саддиларнинг фикри қандай экан? Ушбу саво-
лимизга улардан жавоб кутиб қоламиз.             

Нурилла ШАМСИЕВ,
«ISHONCH» 

«Ўзбекнефтгаз» акциядорлик жа-
мияти бирлашган касаба уюшма қў-
митаси томонидан ёш авлод ўрта-
сида китобхонликни кенг тарғиб 
этиш мақсадида Қашқадарё вилоя-
тидаги «Ниҳол» (Яккабоғ), «Ёш алан-
гачи» (Китоб) ва Беруний номидаги 
(Шаҳрисабз) болалар оромгоҳла-
рида маънавий-маърифий тадбир-
лар уюштирилди.

Тадбирларда ўғил-қизлар ёд олган 

шеърларини айтишди, ўқиган ҳикоя ва 
эртаклари ҳақида сўзлаб беришди.

Бирлашган қўмита мутахассислари 
бунга жавобан оромгоҳлар кутубхона-
ларига 600 дона бадиий адабиёт дур-
доналарини совға қилишди.

Ўз мухбиримиз

совға

«Энг намунали бошланғич 
ташкилот» танловининг Ну-
кус шаҳар босқичида Таъ-
лим ва фан ходимлари ка-
саба уюшмаси Нукус шаҳар 
кенгаши таркибидаги юздан 
ортиқ бошланғич ташкилот 
қатнашди.

– Кўрик-танлов ташкилот-
ларда ходимларнинг ижти-
моий-иқтисодий, ҳуқуқий 

ҳимоя сини таъминлаш ва 
 мустаҳкамлашга хизмат қи-
лади, – дейди Таълим ва фан 
ходимлари касаба уюшмаси 
Нукус шаҳар кенгаши раиси 
З.Есенбаев.

Танлов ғолибларига дип-
лом ва эсдалик совғалари 
топширилди.

Есимхон ҚАНОАТОВ,
«ISHONCH»

Таълим ва фан ходимлари 
касаба уюшмаси Шаҳри-
сабз тумани кенгаши та-

сарруфидаги 131 та бош-
ланғич ташкилот ўртасида 
«Энг намунали бошланғич 
ташкилот» кўрик-танлови 
ташкил этилди.

Унга кўра, аъзолар сони 100 
нафардан ортиқ бўлган таш-
килотлар ўртасида 45-умумий 

ўрта таълим мактаби, аъзо-
лари 100 нафаргача бўлган бо-
шланғичлар ўртасида 35-дав-
лат мактабгача таълим ташки-
лоти биринчи ўринга лойиқ 
кўрилди.

Ғолиб ва совриндорлар 
диплом ва эсдалик совғалари 
билан тақдирланди.     

Акмал АБДИЕВ,
«ISHONCH» 

Хоразм вилояти соғлиқни 
сақлаш бирлашган ка-
саба уюшма қўмитасига 

аъзо ташкилотлар ўртасида 
«Энг намунали бошланғич 
ташкилот» кўрик-танловининг  
Урганч шаҳар босқичи ғолиб-
лари аниқланди.

100 нафаргача аъзони бир-
лаштирган ташкилотлар  ўр-
тасида вилоят ОИТСга қарши 
кураш маркази, 100 нафар-
дан кўп аъзони бирлаштирган 

ташкилотлар ўртасида вилоят 
болалар сил касалликлари 
санаторийси биринчи ўрин-
ларга лойиқ топилди. 

Ўзбекистон касаба уюш-
малари Федерацияси Хоразм 
вилояти кенгашида ташкил 
қилинган тантанали тадбирда 
ғолиб ва совриндорларга 
диплом ҳамда қимматбаҳо 
совғалар тақдим этилди. 

Муҳаббат ТЎРАБОЕВА,
«ISHONCH»

Қорақалпоғистон
Республикаси

Қашқадарё
вилояти

Муносиблар
аниқланди

Эътироф

Холис баҳо

Хоразм
вилояти

Таълим ва фан ходимлари 
касаба уюшмаси Боёвут 
тумани кенгаши «Энг на-

мунали бошланғич ташкилот» 
кўрик-танловининг туман 
босқичини ўтказди. 

Танлов низомига кўра, 
52-умумтаълим мактаби бош  
ланғич касаба уюшма қўми-

таси 1-ўринга лойиқ кўрилди. 
Шунингдек, 2- ва 3-ўрин эга-
лари ҳам аниқланди.

Ғолибларга диплом ва эсда-
лик совғалари топширилди. 

Ботир ЗИКРИЛЛАЕВ,
Таълим ва фан ходимлари 

касаба уюшмаси Боёвут 
тумани кенгаши раиси

Сирдарё
вилояти

Кўрик-танлов

Энг саралар сараланди

Кун мавзуси

Кун нафаси
Жорий йил 22 июнь куни Москва 

шаҳрида Ўзбекистон ва Россия ҳу-
куматлари раҳбарлари даражаси-
даги қўшма комиссиянинг иккин-
чи йиғилиши бўлиб ўтди.

* * *

Ўзбекистон Туркий тил-
ли мамлакатларнинг парламент 
ассамблея си (ТУРКПА)га аъзо бў-
лиш тўғрисида қарор қабул қилди.

* * *
Тошкент ирригация ва  қишлоқ 

хўжалигини механизациялаш 
муҳандислари институтида Ўз-
бекистон Республикаси Олий ва 
ўрта махсус таълим вазирлиги 
ва Венгриянинг Ўзбекистондаги 
элчихонаси ҳамкорлигида Ўзбе-
кистон ва Венгрия ректорлари-
нинг илк форуми бўлиб ўтди.

* * *

Туркия ва Россия Федераци-
ясидан келган 7 нафар малакали 
мутахассис  Фарғона вилоятига 
ташриф буюрди.

* * *

Бухорода Барқарор ривож
ланиш мақсадларига эри-
шишда парламентлараро гло-
бал ҳамкорлик масалаларига 
бағишланган халқаро форум ўз 
ишини бошлади.

* * *

Соғлиқни сақлаш вазирлиги ва 
қатор манфаатдор ташкилотлар 
таклифига кўра, Республика махсус 
комиссияси Афғонистонда коро-
навирус инфекцияси билан боғлиқ 
эпидемиологик вазият кескинла-
шаётганини инобатга олиб, ўз-
бекафғон давлат чегараси орқали 
фуқароларнинг ҳаракатланишини 
вақтинча тўхтатишга қарор қилди.

* * *
2020-2021 ўқув йилида умумий 

ўрта таълим мактабларининг 9821 
нафар иқтидорли битирувчиси 
олтин ва кумуш медаллари билан 
тақдирланди. Шундан 7183 нафар 
битирувчи олтин, 2638 нафари 
эса кумуш медаль соҳиби бўлди.

* * *

Кинематография агентлиги бу-
юртмасига биноан «Ёшлик кино-
студияси» ДУК томонидан сурат-
га олинган, «Дебют-2020» ёшлар 
киноальманахидаги 18 та фильм-
дан бири бўлган «Чана» қисқа 
метражли фильми «Свет миру» 
халқаро ёшлар кинофестивали-
да махсус диплом билан муко-
фотланди. Танлов Россиянинг 
Ярославль шаҳрида ўтказилди.

* * *
2021 йилнинг 23 июнь куни 

«Hilton Tashkent City» меҳмон-
хонасида АҚШнинг «Maxar 
Technologies» ҳамда «Esri» ва 
«SpaceX» компаниялари иштиро-
кида «Discovery Day Uzbekistаn» 
конференцияси ўтказилди.

* * *
«E-qaror» электрон тизими 

бўйича алоқа маркази – «Call 
center» ишга тушди.

Интернет хабарлари
асосида тайёрланди.

Ўзаро мулоқот шаклида ўтказилган 
тадбирда уюшма раиси Олимжон 
Ўсаров ижодий ташкилотнинг ке-

чаги, бугунги ва эртанги фаолияти ҳақида 
қисқача, аммо тўлиқроқ маълумот бе-
ришга ҳаракат қилди. Берилган ҳисобот-
дан, келтирилган мисоллардан англаш 
мумкинки, уюшма фолияти жонланган.

Умид қиламизки, журналистларни, 
таҳририятларни ҳар тарафлама қўл-
лаб-қувватлаш, уюшма қошидаги кен-
гашлар фаолиятини янада кучайтириш, 
халқаро ижодий уюшмалар билан ҳам-
корликни кенг йўлга қўйиш каби масала-
лар юзасидан кўзланган мақсад ва режа-
лар тез орада амалга ошади. 

Ҳа айтганча, уюшма раҳбарияти бун-
дан буён ҳар ойда икки марта журналист 
ва блогерлар билан учрашувлар ўткази-
шини билдирди. Воқеалар ривожини ку-
тамиз...    

Ўз мухбиримиз

Ўзбекистон журналистлари ижо-
дий уюшмаси узоқ вақт давом эт-
ган «кома» ҳолатидан чиққанга, 
аниқроғи, чиқаётганга ўхшайди. 
Ҳартугул, уюшма раҳбарияти 
иштирокида Миллий матбуот 
марказида бўлиб ўтган тадбирни 
кузатиб шундай хулосага келдим: 
муз кўчганга ўхшайди...

КУТаМИЗ...

Ёш китобхонларга

Самарқанд
вилояти

ПИЁЗ АРЗОН... 
ДЕҲҚОН мЕҲНАтИ-ЧИ?

Жиззах
вилояти

Жорий мавсумда 
оромгоҳ уч нав-
батда фаолият кўр-

сатади  ва 420 нафар бо-
ланинг таътилни мароқли 
ўтказиши учун барча имко-
ният яратилади. 

– Йўлланмаларни ар-
зонлаштириш чоралари 

кўрилди, – дейди ви-
лоят ички ишлар орган-
лари ходимлари бирлаш-
ган касаба уюшма қўми-
таси раиси Азим Тиловов. 
– Вилоят ички ишлар бош-
қармаси раҳбарияти маз-
кур оромгоҳдан йил даво-
мида фойдаланишни кўзда 

тутган. Яъни, ходимлар бу 
ерда куз, қиш ва баҳор фас-
лида оила аъзолари билан 
биргаликда меҳнат таъти-
лини мароқли ўтказиш им-
конига эга бўлишади.

 Муқимбой ИСМОИЛОВ,
«Ishonch»

Ёз – 2021

ТаассУРоТЛаРГа
 БоЙ ТаЪТИЛ

Зомин туманида жойлашган Жиз-
зах вилояти ички ишлар бош-
қармасининг «Зомин» болалар 
соғломлаштириш оромгоҳи  1982 
йилда ўз фаолиятини бошлаган. 
Икки йил муқаддам дам олиш 
масканини тубдан янгилашга ки-
ришилиб, амалга оширилган 
кенг кўламли қурилиш-монтаж 
ишларидан кейин умумий кўри-
нишдаги павильонлар ўрнида 5 та 
янги бино қад ростлади. 

https://www.aa.com.tr/ru/%D0%BC%D0%B8%D1%80/%D1%83%D0%B7%D0%B1%D0%B5%D0%BA%D0%B8%D1%81%D1%82%D0%B0%D0%BD-%D0%BD%D0%B0%D0%BC%D0%B5%D1%80%D0%B5%D0%BD-%D0%B2%D1%81%D1%82%D1%83%D0%BF%D0%B8%D1%82%D1%8C-%D0%B2-%D1%82%D1%8E%D1%80%D0%BA%D0%BF%D0%B0/2281637
https://t.me/ssvmatbuotkotibi/5543

Ўзбекистон касаба уюшмалари Федерацияси-
нинг Қорақалпоғистон кенгаши томонидан «Romal 
kasaba Nukus» масъулияти чекланган жамияти таш-
кил этилди. 

Ўзбекистон касаба уюшмалари Фе-
дерацияси ташаббуси билан ёз мав-
сумида Хоразм вилоятидаги 2020-
2021 ўқув йилида юқори натижа-
ларга эришган  65 та мактабдан 130 
нафар ўқитувчини тизимдаги сиҳат-
гоҳларда соғломлаштириш  белги-
ланган. Шу муносабат билан июнь 
ойида дам олиши режалаштирил-
ган 41 нафар фидойи муаллимга 
йўлланмалар тантанали равишда 
тақдим этилди.

Вилоят халқ таълими бошқармаси 
 бошлиғи Ҳамро Бектемиров педагог 
ходимларни эришган ютуқлари би-

лан қутлаб, касаба уюшмалари ҳар доим 
ўқитувчи ва мураббийларни муносиб қўл-
лаб-қувватлаб келаётгани учун миннатдор-
лик билдирди.

– Кўпчилик ўқитувчилар бепул тугул, 
имтиёзли тарзда ёки нақд пулига ҳам са-
наторийда дам олишга имкон ва вақт то-
полмаган даврлар ҳам бўлган, – дейди Ур-
ганч шаҳридаги 3-мактабда узоқ йиллардан 
буён ёшларга таълим-тарбия бериб келаёт-
ган Зулхумор Султонова. – Мактабимиз жа-
моаси эришаётган ютуқлар касаба уюшма-
лари томонидан муносиб эътироф қилинга-
нидан мамнунмиз.

Муҳаббат ТЎРАБОЕВА,
«ISHONCH» 

* * *

Халқ таълими вазирлиги ва Ўзбе-
кистон касаба уюшмалари Федера-
цияси Кенгаши Раёсатининг қўшма 
қарори асосида Таълим ва фан хо-
димлари касаба уюшмаси Арнасой 
тумани кенгаши томонидан ҳудуд-
даги юқори кўрсаткичга эга бўл-
ган  мактаб ўқитувчиларидан 20 
нафарини йил давомида санато-
рийларда соғломлаштириш режа-
лаштирилган эди. 

Шу кунга қадар 8 нафар мактаб раҳ-
бари, 2 нафар халқ таълими бў-
лими ходими, 2 нафар ўқитувчи 

бепул йўлланмалар билан санаторийларга 
юборилди. 

Кейинги босқичда яна 8 нафар ўқитувчи 
шундай имкониятдан фойдаланади. 

Отаниёз  МУСТАФОЕВ,
 Таълим ва  фан ходимлари касаба уюшмаси 

Арнасой тумани кенгаши раиси 

* * *

Халқ таълими вазирлиги ва Ўзбе-
кистон касаба уюшмалари Федера-
цияси Кенгаши Раёсатининг 2020 
йил 14 декабрдаги қўшма қарорига 
кўра, кўплаб ўқитувчилар соғлиқла-
рини бепул тиклаш имконига эга 
бўлмоқдалар.

Уйчи туманидан ҳам кўплаб ўқитувчи-
лар, туман халқ таълими бўлими ус-
лубчилари «Косонсой» ҳамда «Чор-

тоқ» санаторийларида дам олишди. 
– Ўқувчиларимнинг илмли, ҳар соҳада 

илғор, кўзга кўринган инсонлар бўлиб 
етишганини кўришимнинг ўзи бир бахт, –  
дейди 6-умумтаълим мактаби директори, 
Халқ таълими аълочиси, «Шуҳрат» медали 
соҳибаси Саидахон Аҳмадалиева. – Ўқи-
тувчиларнинг камтарона меҳнатлари қадр 
 топганидан мамнунмиз. Айниқса, ёз мав-
сумида сўлим сиҳатгоҳларда имтиёзли 
дам олиш имконияти бизни янада хурсанд 
қилди.

Мирзамаҳмуд ТЎХТАБОЕВ,
Таълим ва фан ходимлари

 касаба уюшмаси Уйчи тумани 
кенгаши раиси

Бугун қай бир гўшага йўлингиз тушса, дилбанд-
ларнинг мириқиб ҳордиқ чиқараётганининг гу-
воҳи бўласиз. «Янгиер» санаторийсида жойлаш-
ган ёзги болалар оромгоҳининг очилиш маро-
сими худди шундай қувончларга қувонч қўшди.

Кўп ўтмай унга банкдан 30 мил-
лион сўм миқдорида имтиёзли 
кредит ажратилди. Бу маблағ 

эвазига маҳалла идорасининг бўш 
ётган хоналаридан бирида мўъжаз-
гина тикув цехи очди. Сўнгра «Аёл-
лар дафтари» рўйхатида турган хо-
тин-қизлардан 10 нафарини ишга 
жалб этди. Қисқа фурсатда 15 минг 
дона эркаклар устки кийимлари со-
тувга чиқарилди. 

– Тикувчиликдан хабарим бор-
лиги сабаб маҳалладошим Муни-
сахон очган цехга ишга кирдим, – 
 дейди эллик ёшни қоралаб қўйган 
Азиза Саломова. – Чунки оиламиз-
нинг мендан бўлак боқувчиси йўқ. 
Қизларим эса вояга етмоқда. Уларни 
турмушга чиқариш учун сармоя ке-
рак. Демакки, ишлашим шарт. Кор-
хона маҳалламизнинг ўзида жойлаш-
ганлиги ҳам айни муддао бўлди. Ке-
либ-кетиш учун маблағ ҳам, ортиқча 
вақт ҳам сарфламаймиз. Бундан ҳам 
муҳими, қўни-қўшнилар бир жойда 
чеварлик қиламиз. Шунданми, асло 

зерикмаймиз, ишимизда унум бор. 
Мунисахон Муҳиддинова асос 

солган «Жаннатмакон текстиль» 
ишлаб чиқариш кооперативида 
 кейинчалик «Аёллар дафтари» 
рўйхатида турган 35 нафар хотин-қиз 
тикувчиликка ўқитилиб, корхона-
нинг ўзига ишга жойлаштирилди. Бу 
аёллар орасида «Гулобод» маҳалла-
сида  яшовчи Шаҳло Усмонова ҳам 
бор. У бугун буюртма асосида мавсу-
мий кийимларнинг барча турини ти-
кишни муваффақиятли уддаламоқда. 
Жамоанинг энг илғор чеварларидан 
саналгани сабабли шогирдлари ҳам 
кун сайин кўпаймоқда. 

Инсон меҳнати ила қадр топи-
шини теран англаган, ўзи сингари 
кўплаб аёллар қалбида келажакка 
ишонч уйғотишга астойдил бел 
боғлаган Мунисахон Муҳиддинова 
тадбиркорлик фаолиятини янада 
кенгайтириш мақсадида «Ирва-
дон», «Шишаки», «Юқори Ровустон», 
«Қуйи Ровустон» маҳаллаларидаги 
уй шароитида ишлаш истагида бўл-
ган кўплаб хотин-қизларни корхона 
ишчилари сафига қўшди. Айни пайт-
 да «Жаннатмакон текстиль» корхона-
сида жами 112 нафар аёл тикувчилик 
билан шуғулланмоқда. 

Эҳтиром 

Жиззах
вилояти

Устозларга 
бепул 

йўлланма

Хоразм
вилояти

Наманган
вилояти

Ишчи гуруҳ фаолияти

Мунисахоннинг шижоати
У асос солган «Жаннатмакон текстиль»да 

112 нафар аёл ишламоқда
Мунисахон Муҳиддинова Наманган шаҳри таркибидаги Дав-
латобод туманининг «Элобод» маҳалласида яшайди. Оила аъ-
золари 11 кишидан иборат. Яқин-яқингача ўзи ҳам, турмуш 
ўртоғи ҳам ишсиз, бир амаллаб топган маблағлари рисолада-
гидек кун кечиришлари учун етмасди. Шу боис, Мунисахон 
Муҳиддинова «Аёллар дафтари»га киритилди. 

Наманган
вилояти

Орзугул РУСТАМОВА,
          «ISHONCH»

– Қандай бўларкан? 
– Зўр бўлади. Тайёргарлигингизни 

кўринг, дам олиб келасиз.
Шу тариқа Гулнора опа «Қашқа-

дарё соҳили»да ҳордиқ чиқарди. Кўп 
йилдан бери остеохондроздан озор 
чекарди, қушдай енгил тортди.

Тумандан 46 нафар педагогни имти-
ёзли соғломлаштириш режалаштирил-
ган бўлиб, ҳозирга қадар уларнинг 22 
нафари саломатлигини тиклади. Бун-
дан ташқари, ходимларнинг 175 нафар 
фарзандини ёзги оромгоҳларда дам ол-
дириш режалаштирилган. Айни вақтда 
50 нафар ўғил-қиз Яккабоғдаги Мирзо 
Улуғбек номидаги болалар дам олиш 
масканида ҳордиқ чиқараётир.    

Ўтган йилги пандемия даврида бел-
гиланган спорт мусобақалари ўтказил-
маган эди. Шу боис, 95 та бошланғич 
ташкилотга оммавий спортни ва 
соғлом турмуш тарзини тарғиб этиш 
учун спорт жиҳозлари олиб берилди. 
Касаба уюшма қўмитаси ишини яхши-
лаш учун 20 та таянч намунали бо-
шланғич ташкилотда амалий машғу-
лотлар йўлга қўйилди. Яқинда 20 на-
фар фахрий педагог ҳолидан хабар 
олиниб, озиқ-овқат маҳсулотлари ва 
эсдалик совғалари тақдим этилди.

Қашқадарё
вилояти

Қамаши туманидаги 72-мактаб дирек-
тори Гулнора Иброҳимова, чорак асрки, 
таълим-тарбия ишида фидойилик кўрса-
тиб келмоқда. Айниқса, раҳбарликнинг 
ўзига яраша машаққати кўп. Эртадан 
кечгача жамоа ташвишида югуравериб, 
дам олиш нима эканини унутиб ҳам юбо-
рибди. Таълим ва фан ходимлари касаба 
уюшмаси Қамаши тумани кенгаши раиси 
Феруза Абдураҳмонова Гулнора опага 
санаторийда ҳордиқ чиқариши ҳақида 
таклиф берганида шошиб қолди:

Фаолият 

Акмал АБДИЕВ,
«ISHONCH»

Қорақалпоғистон
Республикаси Касаба уюшмалари кўмагида

«romal kasaba nukus» иш бошлади

Бу корхонада аҳолига 
турли хизматлар кўр-
сатилади. Унда тикув 

цехи ва умумовқатланиш 
шохобчаси барпо этилиб, 
10 нафардан зиёд киши иш 
билан таъминланади. 

Айни дамларда жамият 
ўз фаолиятини  бошлаб 
юборди. Дебочасига 6 на-
фар хотин-қиз меҳнат қи-
ладиган тикув цехи фой-
даланишга топширилди. 
Эндиликда эса Кенгаш би-
носидан ажратилган хона-
ларни тамаддихонага ай-

лантириш ишлари жадал 
олиб  бориляпти. 

Есимхон ҚАНОАТОВ, 
«ISHONCH»

Сирдарё
вилояти Ёзги соғломлаштириш

Озода
МАМАДАЛИЕВА,

«Ishonch»

Тадбирда кенг жамо-
атчилик билан бирга 
шаҳар ҳокими, касаба 

уюшма фаоллари ҳамда 
дам олувчиларнинг ота- 
оналари  иштирок этди. 
Ўзбекистон касаба уюш-
малари Федерациясининг 
Сирдарё вилояти кенгаши 
раиси, Мувофиқлашти-
рувчи гуруҳ раиси ўринбо-
сари Рустамбек Турсунму-
родов мазкур оромгоҳ беш 
навбатда фаолият юри-
тиши, болажонларнинг ми-
риқиб дам олиши  устувор 
вазифалардан бири экан-
лигини таъкидлади. 

– Оромгоҳ санаторий 
ҳудудида жойлашгани бо-
лажонлар учун яна бир 
қулайлик ҳисобланади, – 
 дейди оромгоҳ раҳбари 
Абдураҳим Муҳамадиев. 
– Бу ерда малакали ши-

фокор ва ҳамширалар бо-
лажонлар саломатлигини 
муҳофаза қилиш учун 
барча имкониятларга эга. 
Қолаверса, турли-туман 
тиббий жиҳозлар мавжуд-
лиги уларнинг режадаги 
муолажаларни олишига 
кўмаклашади. 

Тадбирда Туризм ва 
спорт бошқармаси томони-
дан оромгоҳга 15 турдаги 
спорт жиҳозлари топши-
рилди. 

Янгиер шаҳар ёш ижод-
корлари томонидан му-
сиқий дастур ҳамда акро-
батлар томонидан эсда қо-
ларли чиқишлар  намойиш 
этилди. 

«ЯНГИЕР»Да 
завқли онлар

Илмий тадқиқотларга кўра, му-
лоқотнинг муваффақиятли ёки 
муваффақиятсиз бўлиши ахбо-

ротни етказиб бериш воситалари ва 
йўлларига боғлиқ. Ахборотлар вер-
бал, новербал ва паравербал йўллар 
орқали узатилади. Вербал алоқа воси-
таси, бу – тил, сўздир. Инсонлар хабар-
ларни етказишда сўз ва тилдан фойда-
ланади. Тил орқали инсоний тушунча, 
фикр ва ҳиссиётлар ифода  этилади.  

Мутахассислар фикрича, тил ягона 
алоқа воситаси эмас. Ахборотлар-
нинг 35 фоизи вербал усулда, 65 фо-
изи эса новербал (мимика, тана ҳа-
ракати, назар солиш, масофа сақлаш, 
ўзини тутиш, кийиниш) ва шунингдек, 

паравербал воситалар – интонация, 
товуш, сўзлашув тезлиги орқали ет-
казилади. Ўзаро мулоқотларда но-
вербал воситалар алоқани тўлди-
ради. Масалан, «Ассалому алайкум», 
деймиз ва жилмайиб қўямиз. Новер-
бал белгилар оғзаки ахборотга мос 
бўлмаслиги ҳам мумкин. Масалан, 
«Сизни кўрганимдан хурсанд ман», 
десак-да, четга қараб қовоғимизни 
уйишимиз мумкин. 

Баъзан новербал восита вербални 
тўлдиради («жим» дейилганда кўр-
саткич бармоқ лабларга теккизилиши 
мумкин). Новербал хатти-ҳаракат-
лар мулоқотни тартибга солишда ҳам 
муҳим аҳамиятга эга. Бош ирғаш, на-

зар солиш билан суҳбатни тугатиш ёки 
давом эттириш мумкин. Баъзи ҳолат-
ларда новербал воситалар вербал-
нинг ўрнини эгаллайди. Масалан, ёш 
болаларнинг ўйинчоқни кўрсатиши 
«уни олиб бер», деган маънони бил-
диради.

Паралингвистика – нутқий мулоқот 
билан бирга фикр, хабар, мақсадни 
ифодалашда қатнашувчи имо-ишора, 
оҳанг, мимика, гавда ҳаракатларини 
ҳам ўрганадиган соҳа. Паралингвис-
тик воситалар шароитга қараб нутқни 
маълум меъёрга келтириш, хусусан, 
ихчамлаштириш, адресантнинг мақса-
дини аниқ ифодалаш вазифасини ба-
жаради.

Паралингвистик воситалар ҳар бир 
кишилик жамиятида коммуникацияда 
табиий равишда нутқни кузатиб бо-
рувчи ва тўлдириб келувчи иккиламчи 
восита бўлган. 

Товуш тили инсоният тарихида ки-
шиларнинг ҳайвонот дунёсидан ажра-
либ чиқишига, жамият бўлиб бирлаши-
шига, ўз тафаккурини такомиллашти-
ришига, ижтимоий ишлаб чиқаришни 
ташкил қилишига, табиат кучлари би-
лан муваффақиятли кураш олиб бо-
ришга ва шу тариқа ҳозирги замон та-
раққиёт даражасига етишига ёрдам 
берган кучлардан биридир. Новербал 
воситалар эса доимо нутқ билан бир-
галикда қўлланиб, унга ёрдам берувчи 

иккинчи даражали восита бўлиб кел-
ган. Чунки фикр ўзининг муайян мод-
дий асосига (қиёфасига) эга бўлиши 
керак. Ана шу моддий асос (қиёфа) 
нутқдир. Нутқ фақат фикр ифодаловчи 
воситагина эмас, балки  фикрни шакл-
лантирувчи восита ҳамдир.

Нутқий мулоқот деганда мулоқот 
жараёнида лисоний вербал ва но-
вербал воситаларнинг ҳамкорликда 
ишлатилиши тушунилади. Шундай қи-
либ, нутқий мулоқотни оддий нутқдан 
– лисоний имкониятларнинг муайян 
моддий шаклда воқеланишидан – 
фарқловчи муҳим омил сифатида му-
раккаблигини ва унинг вербал ҳамда 
новербал воситаларнинг ўзаро уйғун-

лашувидан иборат бўлган бутунлик 
эканлигини кўриш мумкин.

Нигора ШОДМОНОВА, 
Қарши муҳандислик-иқтисодиёт 

институти Ўзбек тили ва адабиёти 
кафедраси катта ўқитувчиси

Тил – алоқа воситаси. Одамларнинг бир-бири билан мулоқоти, 
турли маълумотларни ўзаро алмашиш тил билан амалга оши-
рилади. Ҳар бир шахснинг жамиятда тутган ўрни, муваффақи-
яти, обрўси унинг мулоқотга қай даражада кириша олиш қоби-
лиятига ҳам бевосита боғлиқ. 

Келинг, гапни муқаддимасидан бошлайлик. 
Паркент туманининг «Қирғизовул» МФЙ 

ҳудудига қарашли Човканчак қишлоғида 
айни пайтда 80 дан ортиқ хонадонда 600 на-
фарга яқин аҳоли яшайди. Уларнинг асосий да-

ромади деҳқончи-
лик, чорвачилик ва 
кунлик ишлардан. 

Қ и р - а д и р л а р 
оралиғида жойлаш-
ган ушбу қишлоқда 
табиий газ, ичимлик 
суви йўқ. Маҳалла 
гузари, сартарош-
хона ва бошқа маи-
ший хизмат кўрса-
тиш шохобчаларини 
излаб овора бўлмай 
қўяқолинг. Энг ачи-
нарлиси, бу ердан 
туман марказига 
транспорт қатнови 
ҳам йўлга қўйилма-
ган. Йўловчи такси-
лар бор. Аммо улар 
ҳам ҳушига келса 
– юради, келмаса – 
йўқ. Баҳор-ёз кун-
лари бир амаллаб, 

туман марказига бориб келса бўлади, бироқ 
қишнинг қаҳратонида марказ тугул, бир-икки 
чақирим жойга бориш ҳам човканчакликлар 
учун катта муаммо. Аҳоли бир неча маротаба 
транспорт масаласида мутасаддилардан ёр-
дам сўраган, афсуски, бу мурожаат ҳам эъти-

борсиз қолган.
Қишлоқда ҚВП йўқ! Иссиқ жоннинг исит-

маси бўлади. Шундай кезларда қишлоқ аҳли 
туман марказидан «тез ёр-
дам» чақиради. У эса бир-
икки соатда етиб келади. 
Ана энди, жони оғриб тур-
ган одамнинг ҳолини та-
саввур қилаверинг... 

Човканчакликлар бирор- 
бир сабаб маҳалла идора-
сига бормоқчи бўлса, салкам 
ўн беш чақирим йўл босиши 
керак. Чунки иккита қи-
шлоққа битта маҳалла идо-
раси хизмат кўрсатади. Шу 
боис, МФЙ  раиси бу ерга де-
ярли келмайди. Муаммолар хусусида бош қо-
тирмайди.

Қишлоқ йўллари ҳаминқадар, ўнқир-чўнқир, 
таъмирталаб аҳволга келиб қолган. Шу вақтгача 
асфальт ётқизиш у ёқда турсин, ҳатто ямалма-
ган ҳам.

Электр токи дейсизми? У ҳам сал қаттиқроқ 
шамол турса, ўчиб қолади. Қишлоқда биронта 
электр устаси бўлмагани боис, авария ҳолатини 
бартараф этиш учун тумандан масъуллар келгу-
нича анча вақт ўтади.

180 ўринга мўлжалланган 32-умумтаълим 
мактабида ҳозирги кунда 82 нафар ўқувчи таҳ-
сил олмоқда. Шарт-шароит эса... Ичимлик суви 
йўқ. Хоналар ва жиҳозлар эскириб кетган. От-
лиққа йўғу пиёдага қайда, деганларидек, бу-
тун қишлоқда йўқ интернет мактабда нима қил-
син?.. Мактаб директорининг таъкидлашича, 

масъулларнинг «тез орада нафақат мактабни, 
балки бутун қишлоқни интернет билан таъмин-
лаймиз», деганига ҳам анча бўлибди. Болалар 
боғчаси ҳақида гапириш ортиқча. Чунки қиш-
лоқда боғчанинг ўзи йўқ. Болаларнинг куни кў-
чада ўтмоқда.

Хуллас, қишлоқдаги аҳволга ачинасан, 
киши. Лекин одамлар ҳадеб турмушидан но-
либ, кунда-кунора мутасаддиларни хуноб қила-

ётгани йўқ, қийинчилик-
ларни  сабр-тоқат билан 
енгмоқда...

Дарвоқе, маълумот ўр-
нида қайд этиш жоиз, ўт-
ган уч-тўрт йил мобай-
нида Паркент туманида 
 шароити Човканчакни-
кидан анча яхши қанча-
дан-қанча  қишлоқлар 
«Обод қишлоқ», «Обод 
маҳалла» дастури доира-
сида кўрк очди. Гарчи ҳо-
лати яхши бўлса-да, бир 

нечта мактаблар капитал таъмирланди.
Аммо Човканчак  масъулларнинг ҳамон ёди-

дан чиқиб қолмоқда... Аҳоли эса қачонлардир 
«Обод қишлоқ», «Обод маҳалла» дастури дои-
расида Човканчакда ҳам шароит яхшиланиши-
дан  умидвор...

Қишлоқ оқсоқоллари бир неча маротаба 
мутасаддиларга юзланган. Муддаони тушунти-
ришган. Охир-оқибат масъулларнинг «келаси 
йил бўлади», деган ваъдасини олишган. Ле-
кин «келаси йил»дан ҳамон дарак йўқ. Ҳозирча 
бу ердаги муаммолар «ўрнатилган тартибда» 
кўриб чиқилмоқда, холос...

Мутасаддилар бунга не дер экан?

Табиийки, бу «ура-ура»чилик ва ҳай-
баракаллачилик замонларидан қол-
ган иллатлардир. Аслида бугунги кун 

раҳбарлари бошқача йўл тутишлари ло-
зим. Улар Президентимиз алоҳида таъ-
кидлаганидек «Аҳоли бугунги ҳаётидан 
рози бўлиб яшаши учун нима қилиняпти? 
Қанча одам ишли бўлди? Яқин орада яна 
қанчаси ишли бўлади? Қишлоққа ишлаб 
чиқариш, қўшма корхоналар кириб ке-
лишига нима тўсқинлик қиляпти? Қандай 
қилиб табиий газ, узлуксиз электр энергия 
таъминотини йўлга қўйса бўлади?» де-
ган оғриқли муаммоларга ечим излаши, 
тунни кунга улаб ишлаши керак. Ишла-
ганда ҳам сидқидилдан «Нима қилсам, эл 
менинг фаолиятимдан қониқади?», деган 
ўйда ҳаловат билмай ишлаши зарур.

Давлатимиз раҳбарининг кадрлар 
салоҳиятидан кўнгли тўлмагани бежиз 
эмас. Чунки ҳозирги давр мавжуд му-
аммоларни ҳал этишни ҳамда 10, 20, 50 
йилдан кейинги режалар билан яшашни 
талаб этмоқда.  Амалда эса... 

Амалда баъзан юқоридан келган 
топшириқни бажаришдан нарига ўт-
майдиган «намунали ижрочи раҳбар-
лар»га кунимиз қолаётгандек.  

Бир йиғилишда «истиқболли 
 лойиҳалар» ибораси маъносини бил-
маган туман ҳокими хуноби ошиб, «Бу 
нима дегани?», дея залдагиларга юз-
ланди. Хўш, шу оддийгина иборани ту-
шунмаган раҳбардан қандай натижа ку-
тиш мумкин?

Йирик ташкилот раҳбарининг 
столи устида бир уюм газетани кўриб, 
«Оламда не гаплар?», деб сўрадим. 
Унинг «Мабодо мени газета ўқийди деб 
ўйласангиз, хато қиласиз. Мен фақат 
охирги бетдаги таъзияларнигина ўқий-
ман, холос!», деган жавобидан ҳангу 
манг бўлиб қолдим. Айни чоғда, бир 
журналист сифатида «Ҳар ҳолда, газе-
тани қўлига олар экан-ку!», дея шукр 
қилдим. 

Шунақа бошлиқлардан яна бири-
нинг олдига кирганимда, у мени хуш-
ламайроқ кутиб олган, салом-аликдан 
сўнг «Агар обуна масаласида келган 
бўлсангиз, ёрдам беролмайман, мажбу-
рий обуна бекор қилинган», деган эди.    

 Китоб ўқишни-ку аллақачонлар 
тарк этгандекмиз, энди газета ҳам ўқи-
май қўйсак, аҳволимиз не кечади? Баъ-
зида ўқимишли ва кўринишидан дуп-
па-дуруст раҳбарлар билан суҳбатла-
шиб, давлатимизнинг бугунги сиёсатига 
оид билимлари ҳаминқадарлигидан аф-
сусланасиз. Уларнинг бевосита ўз фао-
лиятларига тааллуқли қарор ва фармон-
лар мазмун-моҳиятидан бехабарликла-
рини қандай тушуниш мумкин? Одатда 
бундай бошлиқларнинг нутқлари ярим 
русча, ярим ўзбекча бўлади. Фикрла-
рини қисқа ва лўнда қилиб тушунтириб 
беришолмайди. Аслида китоб-газета 
ўқимасликнинг оқибати бу ҳам.

Шу ўринда австриялик ёзувчи Сте-
фан Цвейгнинг қуйидаги фикрларини  
эслашни жоиз топдим: «Мен китоб 
ўқишни билмайдиган ва шу важдан маъ-
навият оламидан ажралган одамнинг 
аҳволини тасаввур қилолмадим. Гаранг 
одам биров гапириб бергани бўйича му-
сиқанинг сеҳрли кучини англамаганидек, 
мен ҳам бутун умри давомида биронта 
китоб ўқимаган инсоннинг фикрлаш тар-
зини англай олмадим».  

Эндиликда ҳар қачонгидан ҳам маъ-
навиятли, одоб-ахлоқли ва маърифатли 
раҳбарларга эҳтиёж кучаймоқда. Раҳ-
бар маънавиятли, ташкилотчи ва та-
шаббускор бўлса, қўл остидагилар 
унга эргашадилар. Керак бўлса, унинг 
юриш-туришидан, муомаласидан, ҳатто 
кийиниш маданиятидан ўрнак олади-
лар. Шу тариқа бошлиқнинг яхши фази-
латлари ходимларга ҳам ўтади. Таъбир 
жоиз бўлса, раҳбарнинг бу борадаги 
ўрни оиладаги отанинг нуфузини эсла-
тади. Болага ҳар қанча насиҳат қилманг, 
у эшитганини эмас, кўрганини қилади. 
Бинобарин, панд-насиҳат қилиш эмас, 
ибрат бўлиш яхши натижа беради. 

Аҳён-аҳён бўлса-да, ижтимоий тар-
моқларни «гуллатаётган» сўконғич раҳ-
барларни кўриб ёқа ушлайсан киши. 
Маърифатли инсон сўкинишни ўзига 
асло эп кўрмайди. Мажлисбозликка ва 
сўкинишга зўр бериш айрим валломат-
лар учун оддий ҳолга айланиб қолаёт-
гани ниҳоятда ачинарли ҳолдир. 

 Ўтган ҳафта Президентимиз Анди-
жон вилоятига ташрифи чоғида «Анди-
жонга келишимиздан мақсад – одам-
ларнинг дардини таҳлил қилиб, аниқ ре-
жаларни белгилаш, аҳоли жон бошига 
даромадни ошириш, маҳаллаларда ша-
роитни яхшилаш. Ҳамма натижаларга 
танқидий қарашимиз керак. Андижон-
нинг бирини икки қилиш учун яна қан-
дай «ўсиш нуқталари» бор, одамларни 
қийнаётган нима муаммолар бор, деб 
савол қўйиб, уларга чора топиш зарур. 
Бунинг учун ижро органи раҳбарлари 
ва депутатлар дунёқарашини ўзгарти-
риши керак. Агар улар дунёқарашини 
ўзгартириб, фидойи бўлиб ишласа, 
ҳамма соҳа ўзгаради», деган эди. 

Дарҳақиқат, Шавкат Мирзиёевнинг 
шахсан ўзи бошқаларни аҳоли муам-
моларига қулоқ тутиб ва янгича фикр-
лаб, фидойилик билан фаолият юри-
тишга чорлаётган бир пайтда ҳали ҳам 
кун чиқишию ботишини пойлаб ишла-
ётган раҳбарлар дунёқарашини ўзгарти-
риш фурсати келди. Мен ҳар сафар шу 
ҳақда ўйлаганимда «Халқ ғамидан  бошқа 
ташвиши бўлмаган маънавиятли ва маъ-
рифатли раҳбарлар қайдасиз? Тезроқ 
кўриниш беринг!», дегим келади.

 

 Бугуннинг гапи 

Ҳокимлик тизимида ишлайдиганлар «меҳмон тадбири» деган ибо-
рани жуда яхши тушунишади. Унга тайёргарлик кўришни эса баъзи-
лари магистраль йўлларни ободонлаштиришдан тортиб, янги ишга 
тушаётган корхонанинг очилиш маросимини уюштиришу 3-4 нафар 
гапга чечан кишиларни сўзлатишдан иборат деб билишади. Шун-
дай қилинса, уларнинг наздида ҳаммаси рисоладагидек бўлади, 
раҳбарларга гўёки ўша тадбирларга қай даражада тайёргарлик кўр-
ганига қараб баҳо берилади. 

Амал курсиси... 
ором курсиси эмас

Тошкент
вилояти Оғриқ тишлар

ваЪДаЛаР БЕРИБ...
ёхуд Човканчакка қачон эътибор қаратилади?

Мулоқот шакллари
Таҳлил

Паркент туманида Човканчак деган қишлоқ бор. Йўлингиз тушиб, кўчаларини ора-
ласангиз, бу ердаги аҳволдан, шароитдан, аҳолининг турмушидан дилингиз хуф-
тон бўлиши аниқ. Беихтиёр хаёлингиздан «воажаб, ҳали ҳам шундай қишлоқлар 
борми?», деган ўй ўтади...

Ғуломжон 
МИРАҲМЕДОВ,

«ISHONCH»

Сурхондарё
вилояти

Ҳуқуқ

Жорий йил 23 март куни Сур-
хондарё вилояти ҳоким-
лиги томонидан «zoom»   

платформаси  орқали йиғилиш ўт-
казилиб, Сариосиёдаги ишлар 
танқид остига олинган. Йиғилиш-
дан сўнг туман ҳокими ушбу ҳо-
латни қайтадан муҳокама қилиб, З.
Эсоновага «Эртанги  санани қўйиб, 
ўз хоҳишингиз билан ишдан бўшаш 
ҳақида ариза ёзиб, ташкилий бў-
лимга  топшириб кетинг», деб топ-
шириқ берган.

З.Эсонова ишдан бўшаш ҳақида 
ариза ёзмаган, туман ҳокимлиги-
нинг ташкилий назорат гуруҳи раҳ-
бари Икром Жумаев қўнғироқ қи-
либ, ўз хоҳишига кўра, ариза ёзиб 

беришини билдирганда, у ҳеч қан-
дай асоссиз ариза ёзиб бермасли-
гини айтиб, ўз ишини давом эттир-
ган.

Кўп ўтмай И.Жумаев туман 
маҳалла ва оилани қўллаб-қув-
ватлаш марказига келиб, аризани 
расмиятчилик учун ёзиб беришини, 
ҳоким айган режани бажарса, оқи-
батсиз қолдирилишини айтиб, 
ариза  ёзиб беришни талаб қилган. 
З.Эсонованинг туман ҳокими но-
мига ёзган аризасини қабул қил-
май, вилоят маҳалла ва оилани қўл-
лаб-қувватлаш бошқармаси номига 
ёзиб беришини  айтган ва мақса-
дига эришган.

26 март куни хизмат машинаси 

олиб қўйилганидан сўнг З.Эсонова 
ўзининг ишдан бўшатилганини анг-
лаган...

Суд муҳокамаси даврида 
 З.Эсонованинг меҳнат шартнома-
сини бекор қилиш ҳақидаги ариза 
алдов ва қистов асосида ёздириб 
олингани тасдиқланди. Шу билан 
бирга, у билан меҳнат шартнома-
сини бекор қилишда яна бир қатор 
камчиликлар аниқланди.

Фуқаролик ишлари бўйича Тер-
миз туманлараро суди юқоридаги 
қонунбузилиш ҳолатларини ино-
батга олиб, 2021 йил 17 майдаги 
Ҳал қилув қарорига кўра, Сурхон-
дарё  вилояти Маҳалла ва оилани 
қўллаб-қувватлаш бошқармаси-

нинг  2021 
йил 25 мартдаги 

43-сонли буйруғи бекор қилинди. З.
Эсонова  Сариосиё  тумани маҳалла 
ва оилани қўллаб-қувватлаш бў-
лими  бошлиғи биринчи ўринбо-
сари лавозимига ишга тикланди. 
Унинг мажбурий бекор юрган вақти 
учун  7 276 493 сўм ойлик иш ҳақи 
ҳамда 5 000 000 сўм маънавий за-
рар ундирилди.

Зариф ХОЛОВ,
Ўзбекистон касаба

 уюшмалари Федерацияси 
Меҳнат инспекциясининг 

Сурхондарё  вилояти 
бўйича меҳнат ҳуқуқ

 инспектори

БУЙРУҚ НЕГа БЕКоР ҚИЛИНДИ?

Қишлоқда ҚВП 
йўқ! Иссиқ жон-
нинг иситмаси 
бўлади. Шундай 
кезларда қиш
лоқ аҳли ту-
ман маркази-
дан «тез ёрдам» 
чақиради. У эса 
бирикки соатда 
етиб келади. 
Ана энди, жони 
оғриб турган 
одамнинг ҳо-
лини тасаввур 
қилаверинг..

180 ўринга мўлжаллан-
ган 32умумтаълим мак-
табида ҳозирги кунда 82 
нафар ўқувчи таҳсил ол-
моқда. Шартшароит 
эса... Ичимлик суви йўқ. 
Хоналар ва жиҳозлар эски-
риб кетган.

Шарғун шаҳрида яшовчи Зуҳра Эсонова 2014  йилдан бошлаб Сариосиё тумани ҳо-
кимлиги тизимида турли вазифаларда ишлаб келган. 2020 йилнинг февралидан туман 
маҳалла ва оилани қўллаб-қувватлаш бўлими бошлиғининг биринчи ўринбосари лавози-
мига тайинланган. 

Анваржон ҲАЛИМОВ,
журналист

Андижон
вилояти

Бўлимлар:
Касаба уюшмалари ҳаёти – 

(71) 256-64-69
Ҳуқуқ ва халқаро ҳаёт – 

(71) 256-52-89
Миллий-маънавий 

қадриятлар ва спорт – 
(71) 256-82-79 

Хатлар ва мухбирлар 
билан ишлаш – 
(71) 256-85-43 

Маркетинг ва обуна – 
(71) 256-87-73

Ҳудудлардаги мухбирлар:
Қорақалпоғистон
Республикаси – (+998-99) 889-90-22

Андижон вилояти – (+998-99) 889-90-23

Бухоро вилояти — (+998-99) 889-90-31

Жиззах вилояти – (+998-99) 889-90-34

Наманган вилояти – (+998-99) 889-98-02

Навоий вилояти – (+998-99) 889-90-28

Тошкент  вилояти — (+998-99) 889-98-44

Самарқанд вилояти – (+998-99) 889-90-26

Сирдарё вилояти – (+998-99) 889-98-55

Сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

Қашқадарё вилояти – (+998-99) 889-90-27

«Ishonch»дан олинган маълумотларда 
манба сифатида газета номи 

кўрсатилиши шарт. 
Муаллифлар фикри таҳририят 

нуқтаи назаридан  
фарқланиши мумкин.

Mанзилимиз:
100165, Тошкент шаҳри,

Бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба,  пайшанба 
ва шанба кунлари чиқади. 

Газета «Ishonch»нинг компьютер
 марказида терилди ва саҳифаланди.

«sharq» нашриёт-матбаа акциядорлик 
компанияси босмахонасида чоп  этилди. 

Корхона манзили: 
Буюк Турон кўчаси, 41-уй.

Газета офсет усулида,
A-2 форматида босилди. 

Ҳажми 2 босма табоқ. 
Буюртма Г – 606.

30289  нусхада босилди.
Нашр кўрсаткичи: 133

Таҳририят ҳисобрақами:
 2021 0000 0004 3052 7001,

 ATИБ «Ipoteka bank» 
Яшнобод филиали,
банк коди: 00959, 
СТИР: 201133889, 

oKЭД: 58130

www.ishonch.uz 
сайти орқали Ўзбекистон 

Республикаси Президентининг 
фармон ва қарорлари,
 энг сўнгги янгиликлар, 

таҳлилий, танқидий
 мақолалар, хабарларнинг

тўлиқ матни 
билан танишишингиз

 мумкин.

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари 
таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира КАРИМОВА, 
Анвар ҚУЛМУРОДОВ

Бош муҳаррир
Ҳусан ЭРМАТОВ

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб –

«Ishonch-Доверие»)

Босишга топшириш вақти – 21:00
Топширилди – 21:20

Баҳоси келишилган нархда

Навбатчи муҳаррир:
С. Абдураҳмонов

Мусаҳҳиҳлар:
А. Абулфайзов,

Д. Худойберганова

Саҳифаловчи:
Ҳ. Абдужалилов

Фидокор кишилар қуёшдек зарур Кўплаб масалаларга ойдинлик киритилади

Очиқ аукцион савдола-
рига АТБ «Асака банк» Бу-
хоро вилояти филиали ҳисо-
бидаги, Бухоро вилояти, Бу-
хоро шаҳри, Ғиждувон кўчаси, 
3-муюлиш, 7-уй манзилида 
жойлашган қурилиш майдони 
135,4 кв. метр, фойдали май-
дони 209,1 кв. метрдан иборат 
бўлган 2-қаватли Маъмурий 
бино қўйилмоқда. Бошланғич 
баҳоси – 419 071 500 (тўрт 
юз ўн тўққиз миллион етмиш 
бир минг беш юз) сўм.

Талабгорлар диққатига!
Аукцион савдолари 2021 

йил 27 июль куни соат 11:00 
да ташкил қилинади.

27.07.2021 йил санасида 
аукцион савдоси бўлиб ўтма-
ган тақдирда такрорий аук-
цион савдолари 2021 йил 3 
август ва 10 август кунлари 
соат 11:00 да ўтказилади. 

Аукцион савдоларида 
иштирок этиш учун буюртма-
номалар «Аукцион ташкилот-
чиси» томонидан расмий иш 
кунлари (байрам ва дам олиш 
кунларидан ташқари) аук-
цион савдолари ўтказилиши 
белгиланган кундан бир кун 
олдин соат 10:00 дан 16:00 
гача қабул қилинади. (13:00 
дан 14:00 гача тушлик).

Аукцион савдоларида 
иштирок этиш истагида 
бўлган талабгорлардан:

– «Аукцион ташкилот-
чиси» билан тузиладиган за-
калат пули тўғрисидаги ке-
лишув шартномасига асосан 
мулк бошланғич баҳосининг 
15 (ўн беш) фоиз миқдор-
даги закалат пулларини 
тўлашлари;

– жисмоний шахслардан 
паспорт нусхаси, СТИР нус-
хаси;

– юридик шахслар-
дан давлат рўйхатидан ўт-
гани тўғрисидаги гувоҳнома, 
устави нусхаси, раҳбарнинг 
паспорт нусхаси ва савдода 
қатнашувчи ишончли вакил 
учун тасдиқланган ишонч-
нома тақдим этилиши сўра-
лади.

Аукцион савдоси ғоли-
бига 10 банк иш куни муд-
дат ичида Сотувчи, яъни АТБ 
«Асака банк» Бухоро вилояти 
филиали билан олди-сотди 
шартномасини тузиш маж-
бурияти юклатилади. Со-
тувчи томонидан мулк учун 
тўловларни тўлаш муддати 
ҳамда қўшимча шартлари ол-
ди-сотди шартномаси тузил-
ганда белгиланади.

Закалат тўлови учун рек-
визитлар: «KO’CHMAS MULK 
FINANS INVEST» МЧЖ, ҳ/р: 
20208000700759233002, банк: 
«Қишлоқ қурилиш банк» 
АТБнинг Бухоро вилояти 
минтақавий филиали, МФО: 
00115, СТИР: 304815549. 

Аукцион савдосига қўй-
илган мулк билан корхона 
ходими ёки аукцион ташки-
лотчиси ходими иштирокида 
жойига чиқиб танишиш мум-
кин.

Буюртманомаларни қа-
бул қилиш ёки қўшимча 
маълумотлар учун манзил: 
Бухоро шаҳри, Х.Т.Бухорий 
кўчаси, 29-уй. Тел.: (93) 476-
40-00. Email: kmfiauksion@
mail.ru.

Лицензия № RR-0297

Очиқ аукцион савдоcига 
«Фарғонадонмаҳсулотлари» 
АЖга қарашли қуйидаги ав-
томототранспорт воситалари 
қўйилмоқда:

1. 1989 йилда и/ч, д/р: 
40651 DAA бўлган «Ка-
маз-5410» русумли транспорт 
воситаси. Бошланғич баҳоси – 
58 534 189 сўм. 

2. 1990 йилда и/ч, д/р: 
40652 DAA бўлган «Ка-
маз-5410» русумли транспорт 
воситаси. Бошланғич баҳоси – 
49 528 929 сўм.

3. 1991 йилда и/ч, д/р: 40 
0284 AA бўлган «ОДАЗ» ру-
сумли ярим тиркама. Бош-
ланғич баҳоси – 15 048 686 сўм. 

4. 1987 йилда и/ч, д/р: 40 
0277 AA бўлган «ОДАЗ» ру-
сумли ярим тиркама. Бош-
ланғич баҳоси – 20 064 914 
сўм.

5. 1985 йилда и/ч, д/р: 40 
02 78 AA бўлган «ППБ 9371» 
русумли ярим тиркама. Бош-
ланғич баҳоси – 17 158 568 
сўм.

6. 2009 йилда и/ч, д/р: 40 199 
DBA бўлган «Матиз» русумли 
транспорт воситаси. Бошланғич 
баҳоси – 31 725 809 сўм.

Аукцион савдосига талаб-
горлардан талабномалар ха-
барнома чиққан кундан бо-
шлаб, иш кунлари соат 10:00 
дан 16:00 гача қабул қилинади.

Талабномалар қабул қи-

лишнинг охирги муддати: 
2021 йил, 26 июль, соат 16:00.

Аукцион савдолари 2021 
йилнинг 28 июль куни соат 
10:00 да бўлиб ўтади.

Юқорида кўрсатилган ав-
тотранспорт воситалари 28 
июль кунги савдода сотилма-
ган тақдирда, такрорий савдо-
лари 2021 йилнинг 10, 20 ва 30 
август кунлари бўлиб ўтишини 
олдиндан маълум қиламиз. 

Талабгорлар диққатига!
Такрорий савдоларга ари-

залар қабул қилиш аукцион 
савдосидан бир кун олдин тўх-
татилади.

Савдо ғолиби деб топилган 
шахсга 10 (ўн) иш куни ичида 
сотувчи билан олди-сотди 
шартномаси тузиш мажбурия-
 ти юклатилади.

Талабгорлар мулк бош-
ланғич баҳосининг 10 фои-
зидан кам бўлмаган миқдор-
даги закалат пулини закалат 
келишув шартномасига асо-
сан «FERGANA TORG INVEST» 
МЧЖнинг ХАБ «Траст-
банк» Фарғона филиали-
даги қуйидаги ҳисоб рақамига 
тўлашлари лозим: ҳ/р: 2020 
8000 3006 0628 0001. МФО: 
01123. СТИР: 303 876 901.

Мурожаат учун: Фарғона 
шаҳри, Ал-Фарғоний кўчаси, 
43-уй. Тел.: +99897-214-19-94.

Гувоҳнома № 1894

Тошкент шаҳри Чилонзор туманидаги 2-касб-ҳунар мактаби томо-
нидан 2006 йилда Сражединова (Эргашева) Хамрохон Фазлядиновна но-
мига «Банк иши» йўналиши бўйича берилган К № 531222-рақамли диплом 
йўқолганлиги сабабли бекор қилинади.

Янгийўл туманидаги 55-умумий ўрта таълим мактаби томонидан 
2012 йилда Саидолимова Ирода Саидмурод қизи номига берилган U № 
5624110-рақамли шаҳодатнома йўқолганлиги сабабли бекор қилинади.

Энергетика, нефт-газ ва геология ходимлари касаба уюшмаси 
Республика кенгаши жамоаси Кенгаш раисининг ўринбосари 
 Ғофуржон Ҳамидовга акаси

Каримжон ЮСУПБОЕВнинг
вафоти муносабати билан ҳамдардлик билдиради.

Ривожланган мамлакат-
ларда аҳоли ўртача ҳар ўн 
йилда камида бир марта 
рўйхатдан ўтказилади. Ўз-
бекистонда бу тадбир илк 
бор 1897 йилда, охирги 
марта эса 1989 йилда 
амалга оширилган. Ўша 
кезлари республикамиз 
аҳолиси 19,7 миллион 
кишидан иборат бўл-
ган. Шундан кейин аҳоли 
бирор марта ҳам тўлиқ 
рўйхатдан ўтказилмаган.

2015 йил 10 июнь куни Бир-
лашган Миллатлар Таш-
килоти томонидан «2020 

йилда аҳоли ва уй-жой фон-
дини рўйхатга олиш бораси-
даги принциплар ва тавсиялар» 
резолюцияси қабул қилинди. 
Унда БМТга аъзо давлатлар ка-
мида бир марта аҳоли ва уй-
жой фондини рўйхатга олиш 
тадбирини ўтказиши зарурлиги 
белгилаб қўйилди. Юртимизда 
ҳам мазкур жараёнга тайёр-
гарлик ишлари бошлаб юбо-
рилган. Бу борада ҳукуматнинг 
2020 йил 11 ноябрдаги «Ўзбе-
кистон Республикасида 2023 
йилда аҳолини рўйхатга олишга 
тайёргарлик кўриш ва уни ўтка-
зиш чора-тадбирлари тўғриси-
да»ги қарори ҳуқуқий асос ва-
зифасини ўтамоқда. 

Мамлакатимизда 2023 йили 
ўтказиладиган аҳолини рўйхатга 
олиш жараёни уч босқични 
қамраб олади.  Аҳолини рўйхатга 
олиш орқали уларнинг аниқ сони, 
ёши, жинси, фуқаролиги, миллий 
таркиби, оилавий аҳволи, маъ-
лумоти, касби, уй-жой билан 
таъминланганлиги даражаси, 
меҳнат ресурс  лари, бандлиги ва 
ишсизлиги, даромад манбалари 
бўйича батафсил маълумотлар 
тўпланади. Жон бошига тўғри 
келадиган макроиқтисодий кўр-
саткичлар ҳисоб-китоб қили-
нади. Ўз  навбатида, миграция 
тўғрисидаги аниқ маълумотлар 

 шакллантирилади.
Жараённинг якунига еткази-

лиши ҳудудларни хариталашти-
риш, аҳоли пунктларидаги уй-
лар рўйхатини тузиш имконини 
беради. Турар ва нотураржой-
ларнинг аниқ сони, ҳолати, 
фойдаланилмай ётган ёки муд-
датини ўтаб бўлган биноларни 
белгилаб олиш билан тегиш ли 
ҳудудларда уй-жой, саноат 
объектларини қуриш, таъмир-
лаш масалаларига ойдинлик 
киритиш мумкин. Шунингдек, 
Ўзбекистоннинг янги мукаммал 
кадастр харитаси яратилади.  

Рўйхатга олиш жараёнида 

тўпланадиган статистик маълу-
мотлар ягона электрон ахбо-
ротлар тизимига киритилади. 
Амалдаги меъёрий ҳужжат-
ларга биноан, аҳолини рўйхатга 
олишга доир  якуний маълу-
мотлар уч тилда расмийлашти-
рилади. Натижалари 2025 йил 1 
декабрга қадар расман чоп эти-
лади ва эълон қилинади. Жа-
раённинг дастлабки ва якуний 
маълумотлари архивда сақлаш 
учун тайёрланади. 

Акмал ҚОБИЛОВ,
Тошкент шаҳар Статистика
бошқармаси мутахассиси

Орамиздаги одамлар

Статистика

Мактабга боғланган кўнгил

аҳолини рўйхатга олиш 
қанчалик муҳим?

Омон Абдураҳмонов ана шундай ти-
ниб-тинчимас инсонлар  сираси-
дан. У сўлим Бахмал туманида туғи-

либ ўсди. Отаси изидан бориб, ўқитувчилик 
касбини танлади. Россиядаги педагогика 
институтларидан бирини битириб келгач, 
бир мунча муддат мактабда муаллимлик 
қилди, сўнгра туман халқ таълими бўли-
мида рус тили ва адабиёти бўйича мето-
дист бўлиб ишлади. 

Омон Абдураҳмонов ўқувчилар би-
лан доимо мулоқотда бўлиб турмаган пе-
дагог ўзида бор билим ва тажрибани бой 
бериши мумкинлигини теран ҳис қиларди. 
Шу боис, қаерда ва қайси лавозимда ишла-
масин, асл касбини унутмади. Қўшимча ра-
вишда мактабдан дарс олиб, ўқувчиларга 
сабоқ беришга интилди. 

Қисқаси, у 47 йиллик меҳнат фаолия-
тининг нақд 25 йилини бевосита ёш авлод 
таълим-тарбиясига бағишлади. 2019 йили 
пенсияга чиққач, Фориш туманидаги ўқи-
тувчилар етишмайдиган 71- ҳамда 72-мак-
табларда рус тили ва адабиётидан сабоқ 
бера бошлади. 

– Мен рус тилининг асл хусусиятидан 
келиб чиқиб, ўғил-қизларимизга  ҳар бир 
сўзнинг маъносини ўзбек тилидаги тар-
жимасига қиёслаган ҳолда ўргатишга ҳа-
ракат қиламан, – дейди Омон Абдураҳмо-
нов. – Бу усул ёшларни мустақил фикр-

лашга ундайди. Масалан, 8-9-синфларга 
мўлжалланган ўқув режасига биноан, ва-
танпарварлик мавзуси бўйича машҳур 
ижодкорлардан Ғафур Ғуломнинг «Сен 
етим эмассан», Расул Ҳамзатовнинг «Тур-
налар», Константин Симоновнинг «Мени 
кутгил» шеърлари мазмунини ўқувчи-
ларга сўзма-сўз, бандма-банд тушунтир-
япман. Натижада уларда ушбу асарларга 
қизиқиш ортиб, айрим қисмларини ёд 
олишмоқда. Қалбларида урушга нафрат 
уйғониб, тинч ликни қадрлаш, Ватанни се-
виш ҳисси кучаймоқда. 

Жонкуяр муаллим дарс мавзуси бўйича 
таянч сўзлар билан ишлашни  ҳам муҳим 
ҳисоблайди, ўзга тилда саломлашишдан 
тортиб, мавзуга тааллуқли ҳар бир сўзнинг 
маъносини ўқувчилар онгига сингдиришни 
бирламчи вазифалардан бири, деб ҳисоб-
лайди. Зеро, бу ҳозир биринчи ўринга қўй-
илаётган педагогикадаги инновация талаби 
ҳамдир. Унинг фикрича, инновация – янги-
лик, аввало, ўқувчининг онгу-шуурини ри-
вожлантиришдан бошланади. 

Омон ака таълим соҳасидаги  сўнгги ўз-
гариш ва янгиликлар ҳақида ҳам ўз нуқтаи 
назарига эга. Унинг фикрича, ўқитувчи 
 фаолиятига муайян даражада салбий таъ-
сир кўрсатувчи талаблар кўпаймоқда. Бу 
эса унга нисбатан чекловларни келтириб 
чиқариши мумкин. Ваҳоланки, ўқитувчи-

нинг бош вазифаси сабоқ бериш. Шундай 
экан, у эркин бўлиши, бемалол  фикрлаши 
ва мустақил хулосалар чиқариши лозим.

– Отам 16 ёшида саводсизликни туга-
тиш курсини битириб, қишлоқда биринчи 
профессионал педагог сифатида иш юрит-
ган, – дейди қаҳрамонимиз. – Ўтган аср-
нинг 30-йилларида Бахмалдаги Сўфи, Қо-
расув қишлоқларида кексаларга, тенгдош-
лари ва ёшларга сабоқ берган. 1962 йили, 
аниқроғи, 52 ёшида эса Самарқанд дав-
лат университетининг тарих-география 
факультетини сиртдан тугатган. Ярим аср-
лик меҳнат стажига эга педагог сифатида 
доимо «Ўғлим, ўзингдаги билимни имко-
нинг борича ён-атрофингдагиларга улаш!», 
дер эди. Менинг ҳозирги фаолиятим отам-
нинг ўгитларига мос келади. Ўзимдаги ҳаё-
тий таж рибани, педагогик билим ва қа-
рашларни ўқувчиларга етказсам, дейман. 
Қолаверса, рус тилини ўрганишга талаб ва 
эҳтиёж ҳам катта. 

Омон ака бундан икки йил олдин 
 қадрдон қишлоғидан 200 чақирим нари-
даги туманга бориб ишлашга чоғланганида 
тураржой ва йўл харажатлари билан боғ-
лиқ қийинчиликлар бор эди. Бироқ у  ўзига  
қўшимча ҳақ тўлашларини сўрашга ис-
тиҳола ва андиша қиларди. Буни қарангки, 
Президентимиз Олий Мажлисга навбат-
даги Мурожаатномасида айнан шу маса-
лага ҳам алоҳида эътибор қаратди. Бошқа 
туманга бориб ишлаётган ўқитувчиларнинг 
иш ҳақига 50 фоиз, бошқа вилоятда ишла-
ётганларникига 100 фоиз устама ҳақ бел-
гиланиши зарурлигини уқтирди. Табиийки, 
бундай рағбат педагогларни руҳлантир-
моқда. Энг муҳими, вилоятнинг талай би-
лим даргоҳларидаги айрим фанлардан му-
тахассис-ўқитувчилар етишмаслиги билан 
боғлиқ муаммолар эндиликда ички имко-
ниятлар ҳисобига ижобий ечим топмоқда. 

Омон Абдураҳмоновнинг оиласини 
ўқитувчилар сулоласи, деб бемалол айтиш 
мумкин. Негаки, фарзандларидан Салта-
нат биология, Маърифат инглиз тили фани 
муаллимаси. Хосият, Йўлдошбек ва Азиз-
бек нуфузли олий ўқув юртларида таҳсил 
олишмоқда. 

Пенсионер муаллимнинг Бахмалдан Фо-
риш туманига бориб ишлаётгани эса касб-
дошлари ва ёш педагоглар учун ҳам ўзига 
хос ибрат мактаби вазифасини ўтайди. Ме-
нинг назаримда, рус ёзувчиси Антон Че-
ховнинг «Фидокор кишилар қуёшдек за-
рур. Улар жамиятнинг энг шоирона ҳаёт-
бахш элементи бўлиб, бошқаларга ҳаяжон, 
таскин берадилар ва яшартирадилар», де-
ган сўзлари худди Омон Абдураҳмонов 
сингари устозларга нисбатан айтилгандек. 

Абдусаттор
 СОДИҚОВ

Баъзи кишилар пенсияга чиққанидан кейин ҳам кексаликка бўй бермай, 
меҳнат фаолиятини давом эттиришади. Билагида куч-ғайрати, кўнглида 
эзгу орзу-тилаклари жўш ургани туфайли янада унумлироқ ишлаб, оила-
сига ва жамиятга наф келтиришади. 

Эълонлар
Аукцион савдолари хабарномаси!

«KO‘CHMAS MULK 
FINANS INVEST»

масъулияти чекланган жамияти
мулкнинг бошланғич баҳоси ошиб 

бориш тартибида ўтказиладиган очиқ 
аукцион савдоларига таклиф этади!

«FERGANA TORG 
INVEST» МЧЖ

бошланғич баҳоси босқичма-босқич 
ошиб бориш тартибида ўтказиладиган 
очиқ аукцион савдоcига таклиф этади!

Жиззах
вилояти


